
GOUVÈNÈ HOCHUL ENVESTI 150 MILYON DOLA POU KONEKTE AYEWOPÒ 
MACARTHUR AK ESTASYON RONKONKOMA LIRR LA  

  
Gwo envestisman enfrastrikti pou amelyore aksesiblite transpò, kreye travay ak 

ranfòse ekonomi Long Island lan  
  

Avanse Ayewopò MacArthur kòm yon sant transpò pou vwayajè Long Island yo  
  

Fè pati vizyon ki pi laj Gouvènè a pou Long Island pou ranfòse koneksyon 
transpò ak ankouraje kreyasyon travay  

  
  

Gouvènè Kathy Hochul te anonse jodi a yon envestisman transfòmasyonèl 150 milyon 
dola pou konekte Estasyon Ronkonkoma Wout Ray Long Island (Long Island Rail 
Road, LIRR) la ak Tèminal Nò yo pwopoze a nan Ayewopò MacArthur, pou amelyore 
aksesibilite ak amelyore enfrastrikti transpò rejyon an. Inisyativ sa a bati sou angajman 
Gouvènè a pou devlopman yon nouvo tèminal nan Ayewopò MacArthur, pou plis 
pozisyone Long Island kòm yon sant pou kwasans ekonomik ak inovasyon.  
  
"Rezidan Long Island yo merite sistèm transpò modèn ki efikas ki rann lavi chak jou yo 
pi fasil epi ki estimile kwasans ekonomik lokal", Gouvènè Hochul te deklare. "Lè nou 
amelyore aksè ak transpò piblik, re-konsevwa rezo woutye yo, ak amelyore enfrastrikti 
enpòtan, n ap debloke nouvo opòtinite pou biznis, touris, ak devlopman ekonomik. 
Envestisman 150 milyon dola sa a pral kreye travay sendika ki byen peye pandan y ap 
transfòme fason moun Long Island yo konekte youn ak lòt, ak Nouyòk ak rès mond lan."  
  
Nouvo finansman an ogmante davantaj angajman 40 milyon dola 2022 Gouvènè 
Hochul te pran pou yon nouvo Tèminal Nò nan Ayewopò MacArthur. Pwojè a pral gen 
ladan yon pasaj pou pyeton ki konekte ayewopò a ak estasyon LIRR la, rezo woutye yo 
rekonsevwa ak amelyorasyon nan divès enfrastrikti. Amelyorasyon sa yo pral amelyore 
eksperyans pasaje yo, diminye tan vwayaj yo ak pozisyone MacArthur Airport kòm yon 
sant transpò enpòtan pou Long Island.  
  
Ayewopò MacArthur a depi lontan te jwe yon wòl ki enpòtan anpil nan sistèm transpò 
Konte Suffolk la, li te evolye soti nan yon ayewodwòm militè an 1942 pou yo te rekonèt 
li kòm youn nan pi bon ti ayewopò nan Etazini. Dènye envestisman sa a reyafime 
angajman Eta a pou amelyore enfrastrikti ak agrandi opòtinite ekonomik nan rejyon an.  



  
Lè yo amelyore koneksyon ak debloke potansyèl 19 ekta tè ki antoure estasyon an, 
pwojè a pral mennen plis devlopman ak kwasans touristik. Envestisman an akò ak 
vizyon pi laj Gouvènè a pou Long Island, ki gen ladan ranfòse rezo transpò piblik yo, 
elaji aksè lojman ak ankouraje kreyasyon travay.  
  
Prezidan, Direktè Egzekitif Jeneral ak Komisè Devlopman Empire State la, Hope 
Knight, te deklare, "Envestisman ki pote transfòmasyon sa a demontre angajman Eta 
Nouyòk pou konstwi enfrastrikti klas mondyal ki estimile kwasans ekonomik. Koneksyon 
dirèk ant Ayewopò MacArthur ak rezo LIRR la pral kreye nouvo opòtinite pou 
devlopman biznis, touris, ak kreyasyon travay ki pral benefisye Long Island pou 
jenerasyon k ap vini yo. Finansman adisyonèl la fè avanse momantòm Long Island kòm 
yon sant pou kwasans ekonomik, agrandi opòtinite pou rezidan yo, biznis yo, ak vizitè 
yo."  
  
Prezidan Konsèy Empire State Development lan, Kevin Law, te deklare, "Antanke 
moun nan Long Island, mwen konnen pèsonèlman kijan enfrastrikti transpò solid 
enpòtan pou avni rejyon nou an. Envestisman 150 milyon dola sa a pou konekte 
Ayewopò MacArthur ak Estasyon Ronkonkoma LIRR la pral katalize devlopman 
ekonomik, amelyore kalite lavi, epi kreye nouvo posiblite pou kwasans dirab. 
Aksesibilite amelyore ak rezo transpò modènize a pral ede solidifye siksè kontinyèl 
Long Island kòm yon destinasyon prensipal pou viv, travay ak fè biznis."  
  
Prezidan Wout Ray Long Island lan, Rob Free, te deklare, "LIRR la se fason ki pi 
rapid, ki pi an sekirite epi ki pi ekonomik pou vwayaje atravè Long Island epi pwojè sa a 
se yon opòtinite inik pou ede retire plis machin sou wout yo", deklarasyon Prezidan 
LIRR la, Rob Free. "Deplase tèminal MacArthur a pi pre estasyon Ronkonkoma pral 
ankouraje moun yo pran tren an pou ale nan ayewopò an. LIRR la se deja pi bon 
eksperyans vwayaj JFK epi nou pare pou ede Ayewopò MacArthur a grandi lè nou pote 
menm bèl eksperyans vwayaj sa la tou."  
  
Kad Egzekitif Konte Suffolk Ed Romaine te deklare, "Mwen remèsye Gouvènè 
Hochul paske li rekonèt bezwen ki enpòtan anpil pou envestisman enfrastrikti pou ede 
devlope ekonomi Konte Suffolk epi pwoteje anviwònman li. San envestisman sa yo 
Konte Suffolk pa kapab grandi pou akomode nouvo biznis oswa kreye nouvo opòtinite 
pou rezidan yo oswa amelyore transpò. Sa a se yon gwo viktwa pou moun ki nan Konte 
Suffolk yo."  
  
Prezidan Asanble Lejislatif Konte Suffolk, Kevin J. McCaffrey te deklare, "Nou 
remèsye Gouvènè a pou envestisman li nan enfrastrikti ki antoure estasyon tren 
Ronkonkoma. Nou kwè envestisman sa a mache men nan men ak envestisman 
kontinyèl Konte a pou bay devlopman ekonomik zòn enpòtan sa a nan konte a."  
  
Lidè Minorite Lejislati Konte Suffolk la Jason Richberg te deklare, "Ayewopò 
MacArthur te toujou gen potansyèl pou sèvi kòm yon sant transpò ki nesesè anpil pou 
Moun Long Island yo, epi anons jodi a fè nou avanse nan yon etap pi pre pou nou fè sa 



vin yon reyalite", deklarayom lidè Minorite Lejislati Konte Suffolk LA Jason Richberg. 
"Nouvo Tèminal Nò elaji a pral rann vwayaje pi fasil pou plizyè milyon rezidan nou yo, 
kreye travay, epi pote plis aktivite touristik ak biznis nan Konte Suffolk. Mwen vle 
remèsye Gouvènè Hochul pou envestisman enpòtan sa a ki pral kontribiye anpil pou 
ranfòse rejyon nou an."  
  
Sipèvizè Vil Islip la, Angie Carpenter, te deklare, "Nou ta renmen rekonèt epi 
remèsye Gouvènè Hochul pou lidèchip li ak angajman l pou l envesti nan rejyon nou an. 
Devlopman Komèsyal nan Ronkonkoma South reprezante yon opòtinite enkwayab pou 
rejyon an epi sètènman maksimize potansyèl ayewopò rejyonal nou an. Avèk 
envestisman sa a, n ap poze fondasyon pou kwasans ekonomik alontèm, pote bon jan 
kalite travay, epi kreye nouvo opòtinite pou jèn pwofesyonèl nou yo pou viv ak travay isit 
la nan kominote nou an. N ap pwofite tou envèstisman yo te fè nan enfrastrikti transpò 
nou an, ki gen ladan amelyorasyon nan LIRR ak potansyèl alavni sèvis Amtrak la. Avèk 
devlopman rezidansyèl ki gen itilizasyon miks nan nò wout tren Ronkonkoma a, nou 
gen yon opòtinite inik pou kreye yon sant transpò k ap pwospere, konekte ki sipòte 
mendèv nou an epi ki ranfòse ekonomi nou an."  

